
 









Шкултан вӗренсе тухсан комсомолец 

хаҫат ӗҫне хастар хутшӑнать, «Красная 

Чувашия» тата Мускавра тухса тӑнӑ 

«Крестьянская газета» корреспонденчӗ 

пулса чылай вӑй хурать. 

1935-1937-мӗш ҫулсенче Василий 

Ржанов Мускавра «Крестьянская газета» 

ҫумӗнчи журналистсен аслӑ курсӗнче 

вӗренет. Ун хыҫҫӑн Шупашкарта 

«Красная Чувашия» хаҫатра ӗҫлет. Унтан 

вӑл – Республикӑри Халӑх пултарулӑх 

ҫурчӗн редакторӗ, каярахпа – директорӗ. 

Ӗҫленӗ хушӑрах А. Н. Островский ячӗпе 

хисепленекен театр интстутӗнче тата 

Горький ячӗпе хисепленекен литература 

институтӗнче вӗренет. 1940-мӗш ҫулта 

ҫирӗм пилӗк ҫулхи вӑй питти ҫамрӑка 

пысӑк ӗҫе – Чӑваш АССР Халӑх 

Комиссарӗсен Совечӗ ҫумӗнчи искусство 

ӗҫӗсен управленийӗн пуҫлӑхне лартаҫҫӗ. 







Сывалса тӑнӑ–тӑман ӑна каллех 

искусство ӗҫне ертсе пыма хушаҫҫӗ. 

Ӑна 1947 ҫулта Чӑваш АССР 

верховнӑй Совечӗн депутатне 

суйлаҫӗ. Ҫак вӑхӑтра вӑл  хӑй те 

театр  ӗҫне хутшӑнать, «Энтип» 

драма ҫырать, 1950 ҫулта ӑна 

журналта пичетлесе кӑларать. 

Халӑх пурнӑҫӗ ҫӗнӗ тапхӑра 

куҫнӑ вӑхӑтра, 1953-1956 ҫулсенче, 

В.Т. Ржановӑн каллех журналист 

хастарлӑхӗ ҫӗкленет. Вӑл очерксем, 

фельетонсем, криткӑлла статьясем 

пичетлет. 



1955-1961-мӗш ҫулсенче Ржанов 

Халӑх пултарулӑх ҫурчӗн 

директорӗнче ӗҫлет. Ку вӑхӑтра 

кӗслеҫӗсен ансамблӗ, халӑх 

инструменчӗсен оркестрӗ, ташӑ 

ансамблӗ йӗркеленеҫҫӗ. Ялти 

кружоксем валли «Чаршав уҫӑлсан» 

пьесӑсемпе юрӑсен пуххисем, «Поет 

чувашский народ» кӗнеке тухаҫҫӗ. 

1969-1978 ҫулсенче писатель – 

республикӑра миршӗн кӗрешес юхӑма 

йӗркелсе ертсе пыракаснечен пӗри, 

мире хӳтӗлекен Чӑваш комитечӗн 

ответлӑ секретарӗ. 1973–мӗш ҫулта 

вӑл Пӗтӗм тӗнчери мире хутӗлекенсен 

конгресне кайма тивӗҫлӗ пулать. Мире 

хӳтӗлекен Совет комитечӗ Ржанова 

«Миршӗн кӗрешекен» ятлӑ ылтӑн 

медальпе, Петӗм тӗнчери Мир Совечӗ 

кӗмӗл медальпе наградӑлать. 








